PREST:
ELKARTEAK
ETA UDALAK

ELKARLANEAN

Aurkezten
gara

Lehenik eta behin, geure burua aurkeztu nahi dugu; Gipuzkoako
Foru Aldundiaren esparruan sortua, Elkarteen Foroa elkarteekin
elkartzeko gune bat da, herritarren partaidetzari buruzko
gaiak lantzeko. Gogoeta-prozesu baten ondorioz, testu hau
prestatu dugu elkarte eta udaletara hurbildu eta zuen arteko
lankidetzarako mezu bat helarazi nahi dizueguelako, helburu argi
batekin: komunitatea indartzea.

Jakin badakigu Elkarteen Foroan ez dutela parte hartzen
udalerrietako elkarte guztiek, eta, beraz, garrantzitsua da
argitzea kide berriei irekita dagoen talde bat dela: herritarren
parte-hartzea sustatzen duen elkarte oro gonbidatuta dago
borondatez parte hartzera. Era berean, azpimarratu nahi dugu
ez garela erakunde partikular baten ordezkariak, eta udalerri
bakoitzeko elkarteak eta toki-administrazioak arduratu beharko
liratekeela harreman zuzena ezartzeko bideak sortzeaz.

Gure ustez, herritarren parte-hartzea eta elkarteen sarea
ezinbestekoakdiraherribakoitzarengarapenean. Abiapuntutzat
hartzen dugu bai politiketan, bai udaleko lan-arloen eguneroko
jardunean, balioesten dela egun ere herritarrei elkarteek egiten
diegun ekarpena, eta erakundearekiko lankidetzan islatzen dela.
Hala ere, lankidetza hori udal-gobernantzan errotzea gustatuko
litzaiguke, udal-antolaketako gune guztietako eredu izanik, eta,
horretarako, lankidetzan aritzeko prest gaude.

Udal bakoitzeko elkarte eta arlo politiko zein teknikoetara
jotzen dugu; izan ere, ezin diegu bakarrik — ez elkartegintzak,
ez administrazioek— aurre egin gaur egungo gizarte-erronka
konplexuei, baizik eta elkarrekin egin behar dugu, guztiok
komunitatea indartu nahi dugulako.

Ezagutzen al dugu
elkarteek elkar?

Tokiko elkartegintzaren inguruan dugun ezagutza mantendu
edo, hala badagokio, zabaldu nahi genuke, eta, aldi berean,
asoziazionismotik udal-kudeaketara hurbildu; ezagutza-truke
horretatik lankidetzarako bideak zabalduko zaizkigulakoan.

Galdera hauen bidez, udalerriaren egoera ezagutzeko bide azkar
bat proposatzen dizuegu:

« Zer gizarte-behar dituzte udalerriko herritarrek? Nola asetzen
dira?

- Zer herritarren behar asetzen dituzte elkarteek?

- Nola berma daiteke herritarren bizitza duin bat? Nola lagundu
diezaiokegu elkar udalek eta elkarteek erronka horretan?

Marko amankomun bat partekatzeko beharra eta eraikitzeko
aukera daukagula uste dugu. Beraz, beharrezkotzat jotzen dugu
herriko errealitatea eta jarduera zein den jakitea. Badakizue
nolakoa den zuen herriko elkarte-sarea?:

+ Ezagutzen al duzue zuen herriko elkarteen egoera, haien
zailtasunak (boluntariotza, pasioa, nekea, erreleboa, langile
liberatuak, burokrazia...)?

- Ba al dakizue zer elkarte mota dagoen zuen udalerrian?

Non duten egoitza?

+ Zenbat dira eta zein eremutan egiten dute lan?

+ Azken urteetan, zenbat ekimen egin dituzten?

- Zenbat denbora inbertitzen duten elkartegintza lan horretan?
- Udalak elkarteei zein elkarteko kideei egiten al die nolabaiteko
aitortzarik?

+ Ba al dago lankidetza-gunerik elkarteen eta udalaren artean?
« Zein dira udal-eskumenak eta nola antolatzen da udala?

- Eta, amaitzeko, pentsatu duzue nolakoa izango litzatekeen
zuen herria elkarterik gabe?

Zer bide egin dezakegu
datozen urteetan?

Asoziazionismoa indartzeko eta lankidetza sustatzeko, ez
gara hutsetik abiatzen; gure lurraldeko herrietan dauden
baliabideak eta esperientziak ditugu. Hala ere, ideia, ekintza eta
baliabide hauek indartzea proposatzen dugu:

+ Lankidetza-espazioak irekitzea: udal-egiturak berrantolatzea
edo eraldatzea.

+ Elkarteen katalogo bat herritarren eskura jartzea.

+ Administrazio-burokrazia murriztea edo malgutzea.

+ Leihatila bakarra sustatzea.

- Elkarte-ehunerako erabilgarri dauden baliabideen katalogo
bat egitea.

+ Laguntza ekonomikoak bermatzea.

« Elkarteen ekarpenak aitortzea eta babestea.

«Herritarren partaidetza sustatzea udal-arlo bakoitzean (kultura,
ingurumena, hirigintza...) eta parte hartze prozesu bakoitzaren
faseetan.

Elkarteek eta administrazioak herritarrak gai publikoetan
inplikatzea bilatzen dugu, eta horregatik proposatzen dugu
eredu hau erronka gisa, lortu nahi dugun komunitate aktiboaren
sorkuntzan eraginkorragoak izateko.

Proposatzen dizuegu kritika konstruktiboa eta sortzailea kontuan
hartzea, bai elkarteetatik praktikan jartzeko, bai kritika hori guri
egiten digutenean jasotzen jakiteko, kalitate demokratiko
onaren adierazle izan baitaiteke.

Har ezazue proposamen hau lankidetza-prozesu honen
abiapuntu gisa.

partaidetza@gipuzkoa.eus





